Medlemsmøte i Vågå Bygdekvinnelag

15. september 2021 kl 19:00

Stad: BETA og hos Venke Vik

Til stades: Kari S, Kari Jøndal Bjertnæs, Liv Kaggerud, Elise Preststulen, Astrid Hove Sandbu, Svanhild Kolden, Else Reiremo, Reidunn  Snerle, Aslaug Valde, Kari H Nestande, Liv Berge, Kari Anne Eide, Kari Hølmo Holen. Lene Andersen-Gott, Venke Vik.  På grunn av pandemien noterte alle mobilnummer i protokollen.

Kari Hølmo Holen og Lene Andersen-Gott hadde ansvar for serveringa og varta opp med lun eplekake med is, blautkake og trollkrem.

1. Presentasjon av BETA

Møtet starta på BETA der Kaja Bugge Vik orienterte om arbeidsplassen som er ein coworking space. (https://www.betacoworking.space) Omgrepet coworking space betyr at folk som arbeider for seg sjølve/aleine kan gå saman om å dele ein fysisk arbeidsplass. Målet med eit slikt arrangement er at ein gjennom arbeidplassdeling kan få dele erfaringar, få inspirasjon frå andre, kjenne seg mindre einsam i arbeidskvardagen og dermed verte meir produktiv. Til å byrje med satsa dei på folk som var i kreative yrke/gründerar, men etter kvart har dei sett at alle type jobbar kan vere interessante i ein slik samanheng. 

Per dags dato har BETA 9 medlemmer. Dei er: Fion Bass, Ida Visdal Kolden, Janne Kolås, Ingunn Munch Lindvig, Morten Stensland Lowe, Maren Myrvold, Kari Anna Sandvik, Kaja Bugge Vik og Torill Bye Wilhelmsen, Kaja gjorde kort greie for kva dei enskilde melemmene hadde som fagområde.  

BETA planlegg å arrangere Ope Hus ein dag i løpet av vinteren. Ho oppmoda også til at «bygdekvinnene» gjorde dei unge i familiane merksam på denne måten å arbeide på og som pandemien hadde gjort både meir aktuell og mange gongar ynskjeleg.

Etter presentasjonen var det høve til spørsmål. 

Til slutt overrekte leiar Lene ei bok til Kaja om oppvekst i Oppland, utgjeven av Oppland Bygdekvinnelag. 

Møtelyden forflytta seg deretter til Nedre Nordheradsvegen og gjekk over på kaffe og lagssaker.

2. Lagssaker:
· Ny logo for Norges Bygdekvinnelag. Denne er alt teken i bruk sentralt. Vågå Bygdekvinnelag kan også bruke denne.
· Mi side/Min side: Alle medlemmene har tilgang til «Mi side» Lene oppmoda flokken til  å logge seg inn på sida og sjekke at dei opplysningaene som ligg arkiverte er korrekte. Dersom ikkje, bør desse korrigerast. 
· Nytt datasystem: Omleggjinga har ikkje vore heilt vellukka. Mellom anna har opplysningar om Vågå Bygdekvinnelag falle ut. Leiar Lene har fått ordna opp i dette. 
· Sokkestrikking: Det ser ut for at det vert mange nyfødte, så det er berre å strikke i veg... .
· Haustakkefesten i kyrkja: Liv Berge, Aslaug Valde og Liv Kraggerud har ansvaret for opplegget og alt er i rute. Alle damene stiller i bunad. Det vil kome folk i kyrkja den dagen. Det er 2 barnedåpar.
· Kafevakt frivilligsentralen: Vågå Bygdekvinnelag tek seg av kafedrifta 5. oktober: Kari og Reidunn Snerle.  8. oktober: Liv Berge og Liv Kraggerud
· Verdas Matvaredag 16. oktober 2021: Det vart diskutert om vi skulle gjere noko i høve til barnehagane i kommunen, men konklusjonen vart at dette ville verte eit for stort løft. 
· Årsmøtet 20. oktober 2021 på Sunde: I tråd med vedtektene skal årsmøtet haldast innan utgangen av oktober. Vågå Bygdekvinnelag arragerer årsmøtet onsdag 20. oktober 2021. I den samanheng skal:

a) Valnemnda legg fram forslag på nytt styre. Leiar for valnemnda er Aslaug Valde. Lene ba dei som vil gå ut av verv om å melde frå om dette til leiar av valnemnda.

b) Sekretær legg fram Årsmelding (Venke Vik)

c) Kasserar legg fram Revidert rekneskap (Else Reiremo)

d) Årsmøtet vert halde hos Liv Berge på Sunde der Liv som vanleg får assistanse av Liv Kraggerud.  Etter ynskje frå flokken vert det servert byggrynsgraut m/saft.
· Spørsmål frå Borgny Sletten (Oppland Bygdekvinnelag) om vi er interesserte i å demonstrere separering av mjølk på «Ottamartnan»  Vedtak: «Vågå BK deltek ikkje»
· Inspirasjonsseminar på Lillehammer 7. november: Vedtak: «Vågå Bygdekvinnelag sender ingen»
· Bokmøte 17. november 2021: Bygdekvinnelaget arrangerer dette som vanleg saman med Mållaget.
· Adventsmøte 15. desember på Lunde: Adventsmøtet i 2020 vart avlyst på grunn av pandemien. I år ser det lysare ut og Astrid H Sandbu ynskjer oss alle velkomne. 
· Norges Bygdekvinnelag si nettside: Andre lokallag har lagt ut kva slags aktivitetar dei har. Det kan sjøvsagt Vågå Bygdekvinnelag også gjere. 
· Julemesse på Ullinsvin laurdag 27. november 2021: Kari H Holen er med i samarbeidsutvalet for messa og VBK er inviterte til å vere med. Kari kjem attende til saka seinare. 
· Finntunet januar 2022: Frøydis Schjølberg har skrive ei oppsummering av program/framlegg til gjennomføring for arrangementet. Vedtak: «VBK tek sikte på å gjennomføre dette arrangementet i 2022»

Til slutt: Leiar Lene deklamerte Tyttebæra opppå tuva... av Å O Vinje. Dette vart sterk kost for kvinnene i bygdekvinnelaget. I songen var det berre snakk om sveinn og mogen mann – Kommentar: Dei fleste som plukkar tyting er kvinner – også i dag.

Åresalet resulterte i 4 heldige vinnarar av potetposar og tytingsyltetøy.  Dei heldige var: Kari Anne Eide, Kari Sve, Kari Nestande og Venke Vik

Referent: Venke Vik
